
Muhît-i akl u hikmet kim eder ıslâh tedbîri

Bulunsa dâ'iren mâdâr her kişver fesâd üzre



Sikender-mertebet sadr-ı kerem-perver ki devrinde

Reh-i Ye'cûc gam-ı adliyle oldu insidâd üzre



Kader kudret Hudâvend-i cihân kim bîm-i kahrıyla

Ne haddidir ki çerh-i kec-nihâd olsun inâd üzre



Küşâde dergeh-i eltâfı hep a'lâ vü ednâya

Fütâde sâye-i a'tâfı her nâ-şâd ü şâd üzre



Olur bî-şübhe galib şeb-çerâg-ı âlem-ârâya

Düşürse pertevi re'y-i münîrin ger remâd üzre



Olaydı mazhar-ı kem-ter-nigâh-ı re'fet u lûtfu

Yapardı âşiyân pervâne şem'-i şu 'le-zâd üzre



O rütbe mürtefi’dir âsitân-ı dergeh-i lûtfu

Ki salmış sâye-i emn ü emân cümle bil”ad üzre



Budur kim i'tikadım bir müşîr-i sâ'ib ü âkıl

Cihâna gelmeye ol âsaf-ı âlî-nijâd üzre



Bulur tevfik-i hakkaa mazhariyyet her umûrunda

Olunca dergeh-i mevlâya böyle istinâd üzre



O savlet-vâr kim onda tünd-bâd-ı kahrı çâk eyler

Sufûf-ı düşmeni at sürmeden fikr-i cihâd üzre












[image: ]

[image: ]

"https://tr.wikisource.org/w/index.php?title=Sayfa:Nağme-i_Seher.pdf/150&oldid=99812" sayfasından alınmıştır


					Kategori: 	İstinsah




				

			
			
		

		
			

		 Sayfa en son 20.49, 21 Ocak 2021 tarihinde değiştirildi.
	Metin Creative Commons Atıf-BenzerPaylaşım Lisansı altındadır ve ek koşullar uygulanabilir.
Ayrıntılar için Kullanım Şartlarına bakın.



		Gizlilik politikası
	Vikikaynak hakkında
	Sorumluluk reddi
	Davranış Kuralları
	Geliştiriciler
	İstatistikler
	Çerez politikası
	Mobil görünüm



		[image: Wikimedia Foundation]
	[image: Powered by MediaWiki]





		

	
 

 

		
		

Sınırlı içerik genişliğini değiştir







